








Templed Cod Ymddygiad Pwyllgor Clwb.            
________

Dogfen dempled yw hon sy’n cael ei chyhoeddi fel canllaw yn unig. Dylid teilwra'r gweithdrefnau i ddiwallu anghenion penodol y clwb. 




















Cyn i chi ddechrau arni...
· Bydd eich cyfansoddiad (neu ddogfen lywodraethu) yn pennu'r enw a roddir i'ch prif bwyllgor gwneud penderfyniadau – yn y templed hwn, Pwyllgor y Clwb yw’r enw sydd wedi’i ddewis. Diwygiwch fel sy'n briodol ac ym mhob achos.

· Os yw eich clwb yn elusen, eich grŵp llywodraethu fydd yr Ymddiriedolwyr neu grŵp tebyg ac felly mae'n bosibl y bydd angen rhoi'r enw penodol a roddir i'ch grŵp Ymddiriedolwyr yn lle'r cyfeiriad at Bwyllgor y Clwb.

· Os yw eich clwb yn gwmni rhowch ‘Cyfarwyddwr’ yn lle ‘Aelod o’r Pwyllgor’ a ‘Bwrdd y Cyfarwyddwyr’ yn lle ‘Pwyllgor’ a chynnwys y cymal ychwanegol a geir ar ddiwedd y ddogfen.










COD YMDDYGIAD PWYLLGOR CLWB [ENW’R CLWB]      
Cyflwyniad  
Mae [Nodwch y Clwb] yn cydnabod cyfraniad aruthrol gwirfoddolwyr. Pwrpas y Cod hwn yw cynnal safonau uchel o ymddygiad, cynorthwyo unigolion yn eu rôl wirfoddol a diogelu buddiannau gorau ein clwb. Mae’r ymddygiad yn y Clwb yn cael ei sbarduno gan werthoedd ein clwb [nodwch y gwerthoedd y cytunwyd arnynt yma, yn enwedig os ydynt yn rhan o gyfansoddiad y Clwb].
Mae'r Cod Ymddygiad hwn ar gyfer aelodau Pwyllgor y Clwb yn rhan o'n set gyffredinol o godau clwb. [Rhagdybir bod gan y Clwb God Ymddygiad ar gyfer athletwyr a Hyfforddwyr, os nad oes, rhaid i chi naill ai ddileu’r geiriad neu ddatblygu codau addas.]
Dylai aelodau pwyllgor ddal eu swydd yn bennaf oherwydd eu gwybodaeth, eu sgiliau a'u profiad a'u gallu i gyfrannu'n weithredol at redeg pwyllgor 
[Nodwch y Clwb]. 
[Os yw eich clwb yn Gwmni, efallai yr hoffech gynnwys rhestr o ddyletswyddau’r Ddeddf Cwmnïau sydd ar ddiwedd y ddogfen hon * Os nad yw eich clwb yn Gwmni, mae’n “anghorfforedig” ac nid oes angen eu cynnwys.] 

Fel Aelod o Bwyllgor y Clwb byddaf yn gwneud y canlynol:
· hyrwyddo gwerthoedd, amcanion, rheolau a rheoliadau ein clwb drwy weithredu fel ei lysgennad a’i eiriolwr bob amser, gan gyflwyno’r clwb a’i aelodau mewn golau cadarnhaol
· gweithredu er budd [Nodwch y Clwb] yn unig, yn ei gyfanrwydd, nid ar sail unigolion neu grwpiau bach
· gwrando ar farn barn pobl eraill a’i pharchu a defnyddio iaith ac ymddygiad priodol a pharchus bob amser
· helpu i sefydlu a chynnal cyfres gynhwysfawr o reolau a rheoliadau clwb sy’n cael eu hadolygu’n rheolaidd, gan gynnwys cofrestr risg clwb i ddeall a chyfyngu ar unrhyw fygythiadau posibl i’r clwb
· rheoli cronfeydd y clwb er mwyn sicrhau’r gwerth gorau am arian ym mhob un o drafodion ariannol y clwb

· hyrwyddo cydraddoldeb a pharchu hawliau, urddas a gwerth pawb sy’n ymwneud â’r clwb, dim ots beth yw eu rhywedd, hil, statws priodasol, lliw, anabledd, rhywioldeb, oedran, galwedigaeth, crefydd neu farn wleidyddol [diwygio i gynnwys yr union eiriad o ganllawiau cydraddoldeb eich clwb neu debyg]  
· cyfrannu'n weithredol at waith effeithiol Pwyllgor y Clwb drwy wneud y canlynol:
· paratoi’n dda ar gyfer cyfarfodydd drwy ddarllen yr holl bapurau sy’n cael eu dosbarthu cyn cyfarfodydd
· presenoldeb, cyfranogiad a chyfraniad rheolaidd mewn cyfarfodydd gan gynnwys herio’n adeiladol pan fo hynny'n briodol
· ymdrin â materion yn ymwneud ag egluro agenda cyn cyfarfodydd a pharhau i ganolbwyntio'n fanwl ar eitemau ar yr agenda mewn cyfarfodydd, fel bod amser yn cael ei ddefnyddio'n effeithiol
· parchu swydd “Cadeirydd y cyfarfod” i sicrhau bod cyfarfodydd yn cael eu cynnal yn drefnus ac i sicrhau unrhyw reolaeth ar wrthdaro
· ceisio gwneud penderfyniadau drwy gonsensws a chefnogi penderfyniadau grŵp yn gyhoeddus bob amser, hyd yn oed os yw fy marn bersonol yn wahanol
· sicrhau ymateb amserol i gamau gweithredu y cytunwyd arnynt, a’u cwblhau 
· cefnogi cydaelodau'r Pwyllgor i arwain y clwb
· mynychu Cyfarfod Cyffredinol Blynyddol y Clwb ac unrhyw gyfarfod arall yn ôl yr angen
· mynychu digwyddiadau hyfforddi perthnasol a chymryd camau rhesymol i sicrhau fy mod yn ymwybodol o ddatblygiad polisi chwaraeon a materion eraill a allai effeithio ar fy rôl neu [Nodwch y Clwb].

Ni fyddaf yn gwneud y canlynol:
· ceisio ymarfer awdurdod unigol dros [Nodwch y Clwb] neu ei [staff a’i] wirforddolwyr ac eithrio fel y nodir yn benodol yn y polisiau y cytunwyd arnynt neu fy meysydd cyfrifoldeb arweiniol penodol [neu’n gysylltiedig â rheolaeth llinell ar staff]
· mynd ati’n anhyblyg i hyrwyddo fy marn fy hun mewn cyfarfodydd
· hel clecs neu ymddwyn gyda thuedd neu ragfarn tuag at eraill
· defnyddio iaith neu ymddygiad sarhaus neu wahaniaethol
· cadw’n dawel os oes gen i bryderon am y clwb
· methu cyflawni fy ymrwymiadau fel aelod o'r pwyllgor
· anghytuno’n gyhoeddus â phenderfyniadau y mae’r pwyllgor yn eu gwneud fel grŵp, hyd yn oed os oes gennyf farn bersonol wahanol
· yfed diodydd alcoholig neu gymryd sylweddau anghyfreithlon neu ysmygu yn ystod cyfarfodydd



Datgan Diddordeb                
Mae’n ofynnol i bob un o Aelodau’r Pwyllgor wneud y canlynol: 
· llenwi a llofnodi ffurflen(ni) Datgan Diddordeb a chydymffurfio â pholisi a gweithdrefnau gwrthdaro buddiannau [Nodwch y Clwb] fel maent yn cael eu diwygio o dro i dro
· sicrhau nad yw budd ariannol preifat neu bersonol yn dylanwadu ar benderfyniadau byth
· sicrhau nad yw bod yn aelod o'r Pwyllgor yn cael ei ddefnyddio er budd personol
· datgelu unrhyw fuddiannau uniongyrchol neu anuniongyrchol a allai ddylanwadu ar farn neu roi'r argraff bod y Pwyllgor neu aelod o'r Pwyllgor yn gweithredu am resymau personol

Cyflogaeth (rhaid dileu os nad yw’n berthnasol)
Rhaid i aelodau'r Pwyllgor ymatal rhag defnyddio eu swyddi i sicrhau cyflogaeth iddynt hwy eu hunain, aelodau'r teulu, neu gyfeillion agos, o fewn [Nodwch y Clwb].
Os bydd aelod o'r Pwyllgor yn cael ei ystyried ar gyfer cyflogaeth, rhaid iddo / iddi dynnu'n ôl dros dro o drafodaethau'r Pwyllgor, o bleidleisio ac o gael mynediad at wybodaeth berthnasol y Pwyllgor a allai ymwneud â'r gyflogaeth.

Cyfrinachedd 
Ni ddylai aelodau'r Pwyllgor drosglwyddo unrhyw wybodaeth gyfrinachol a gafwyd drwy eu hymwneud â [Nodwch y Clwb] i drydydd parti heb gymeradwyaeth y Cadeirydd.

Deddf Llwgrwobrwyo’r DU
Rhaid i aelodau’r pwyllgor fod yn ymwybodol o ofynion Deddf Llwgrwobrwyo’r DU 2010 sydd â dwy drosedd gyffredinol, a chydymffurfio â hwy:-
• cynnig, addo neu roi mantais, a
• gwneud cais, cytuno i dderbyn neu dderbyn mantais
[Sylwer: Mae’r drosedd yn berthnasol i lwgrwobrwyo sy’n ymwneud ag unrhyw swyddogaeth o natur gyhoeddus, sy’n gysylltiedig â busnes, a gyflawnir fel rhan o gyflogaeth person neu a gyflawnir ar ran cwmni neu gorff arall o bersonau fel pwyllgor eich clwb. Gall y swyddogaeth neu'r gweithgaredd gael ei gyflawni naill ai yn y DU neu dramor ac nid oes angen iddo fod yn gysylltiedig â'r DU. Mae hyn hefyd yn gysylltiedig â threfnu canlyniadau gemau ac ati.]


Gweithgareddau y Tu Allan 
Dylai aelodau’r pwyllgor ystyried eu hunain bob amser fel llysgenhadon i [Nodwch y Clwb] a dylent, felly, sicrhau nad yw unrhyw un o’u gweithgareddau eraill yn dwyn anfri ar [Nodwch y Clwb].

Camymddygiad 
Gellir ystyried ymddygiad aelodau’r pwyllgor yn anfoddhaol pan fydd rheolau, rheoliadau [Nodwch y Clwb], y Cod hwn, [rheolau sefydlog] neu unrhyw rwymedigaeth gyfreithiol wedi’u torri.
Mewn achosion lle mae pryder y gallai ymddygiad aelod o’r Pwyllgor gael ei ystyried yn anfoddhaol, bydd y drefn ganlynol yn cael ei mabwysiadu:
· Bydd y Cadeirydd yn trefnu ymchwiliad i unrhyw honiad o gamymddwyn er mwyn sefydlu'r ffeithiau
· Bydd y Cadeirydd yn gwahodd dau aelod arall o'r Pwyllgor i ffurfio Panel Camymddwyn y Pwyllgor (y Panel) gydag ef / hi i ystyried y ffeithiau a phenderfynu pa gamau y dylid eu cymryd; os yw’r gŵyn yn ymwneud â’r Cadeirydd, bydd yr Is Gadeirydd [neu swyddog cyfatebol arall o’r Pwyllgor e.e. Trysorydd] yn galw’r Panel i gyfarfod 
· Bydd y Panel yn penderfynu pa gamau y dylid eu cymryd
· Bydd y camau a gymerir yn dibynnu ar ddifrifoldeb y camymddwyn ac unrhyw gamymddwyn blaenorol
Mewn achosion o gamymddwyn difrifol, bydd y Panel yn gofyn am ymddiswyddiad gwirfoddol yr aelod o’r Pwyllgor ac os na cheir ymddiswyddiad o’r fath, bydd gweithdrefnau ffurfiol yn cael eu rhoi ar waith yn unol â rheoliadau [Nodwch y Clwb] i ddiswyddo’r aelod o’r Pwyllgor.
Mae gan aelod o’r Pwyllgor yr hawl i apelio yn erbyn unrhyw benderfyniad a wneir a gall gyflwyno apêl drwy ysgrifennu at y Cadeirydd o fewn 14 diwrnod i gael gwybod am y penderfyniad gan y Panel gan nodi’r sail ar gyfer yr apêl.
Bydd y Pwyllgor llawn (ac eithrio aelodau gwreiddiol y Panel a’r aelod o'r Pwyllgor sy’n apelio) yn gwrando ar unrhyw apêl o'r fath. Gall y Cadeirydd ofyn i hyd at ddau aelod ychwanegol o'r clwb, gyda phrofiad perthnasol, gael eu cyfethol, gyda hawliau pleidleisio, i'r panel apêl os nad oes cworwm gyda gweddill aelodau'r Pwyllgor. Bydd aelod o’r Pwyllgor yn gweithredu fel Cadeirydd trafodaeth y panel apêl a bydd penderfyniad y panel apêl yn derfynol.
Mewn achosion lle mae’r Cadeirydd yn teimlo bod angen hynny, gellir atal yr aelod perthnasol o’r Pwyllgor rhag bod yn bresennol yng nghyfarfodydd y Pwyllgor tra mae’r ymchwiliad i’r mater yn mynd rhagddo.




Cwynion Aelodau’r Pwyllgor
Mae'r weithdrefn hon ar gyfer cwynion unigol yn ymdrin â'r materion hynny sy'n benodol i'r aelod unigol o'r Pwyllgor mewn perthynas â'i wasanaeth ef / hi fel aelod o'r Pwyllgor, ac nid i unrhyw gwynion cyffredinol.
Os oes gan y Cadeirydd gŵyn am aelod arall o'r Pwyllgor, dylai ef / hi godi'r mater yn uniongyrchol gyda'r aelod o'r Pwyllgor dan sylw. Os nad oes modd dod o hyd i ddatrysiad, bydd y Cadeirydd yn codi’r mater yn ysgrifenedig, gyda’r Is-Gadeirydd [neu swyddog arall a enwir o’r Pwyllgor], a fydd yn ymchwilio ac yn penderfynu ar y camau priodol i’w cymryd mewn ymgynghoriad ag Ysgrifennydd y clwb [neu swydd arall a enwir e.e. Trysorydd os defnyddir yr Ysgrifennydd uchod].
Os yw aelod o’r Pwyllgor yn dymuno gwneud cwyn, dylai ef / hi ysgrifennu at Gadeirydd [Nodwch y Clwb] yn nodi’r rhesymau dros y gŵyn.
Os yw'r gŵyn yn ymwneud ag aelod arall o'r Pwyllgor dylai'r Cadeirydd ymchwilio a phenderfynu ar y camau priodol i'w cymryd. Os yw’r gŵyn yn ymwneud â’r Cadeirydd, dylai’r Is Gadeirydd [neu swyddog arall a enwir o’r Pwyllgor] dderbyn y gŵyn yn ysgrifenedig, ymchwilio a phenderfynu ar y camau priodol i’w cymryd.
[Ar gyfer clybiau gyda chyflogeion dylid cynnwys y cymal hwn: Os yw’r gŵyn yn ymwneud ag aelod o staff bydd y Prif Swyddog Gweithredol neu swyddog cyfatebol yn ymchwilio ac yn penderfynu ar y camau priodol i’w cymryd, gan edrych ar y gweithdrefnau Cwyno yn llawlyfr y cyflogeion.]
[bookmark: _GoBack]Os nad yw’r aelod o’r Pwyllgor yn fodlon gyda’r ateb a fyddai’n cael ei anfon fel rheol o fewn [nodwch nifer] diwrnod o dderbyn y gŵyn wreiddiol, gall ef / hi apelio i’r Cadeirydd [neu swyddog arall a enwir os nad yw’r Cadeirydd wedi bod yn delio â’r gŵyn] yn ysgrifenedig yn amlinellu’r sail ar gyfer yr apêl.
Bydd yr apêl yn cael ei chyfeirio at Banel Apeliadau Cwynion y Pwyllgor; bydd cyfansoddiad y panel hwn yn cael ei benderfynu gan y Cadeirydd neu’r Is Gadeirydd [neu swyddog arall a enwir fel uchod] os oedd y gŵyn wreiddiol yn ymwneud â’r Cadeirydd, a bydd yn cynnwys tri aelod o’r Pwyllgor nad ydynt wedi’u cynnwys mewn unrhyw ffordd yn y gŵyn.  
Bydd apeliadau fel rheol yn cael eu clywed o fewn [nodwch nifer] diwrnod o gyflwyno'r apêl. Mae penderfyniad y panel yn derfynol; nid oes apêl bellach o dan unrhyw amgylchiadau. 
 









Cytundeb Aelodau’r Pwyllgor i gadw at y Cytundeb hwn

Rwyf yn cadarnhau fy mod wedi darllen a deall y ddogfen Cod Ymddygiad Pwyllgor hon:-

Llofnod ..................................   Dyddiad ....................................


Enw’r Llofnodwr Mewn Prif Lythrennau   .........................................

Mae'r cytundeb hwn yn adlewyrchu gobeithion a bwriadau [Nodwch y Clwb] a'r gwirfoddolwr sy’n cytuno i gymryd y rôl hon.
Argraffwch a llofnodi dau gopi o'r cod hwn, un i'w gadw gan y llofnodwr a'r llall i'w gadw gan Ysgrifennydd / Cadeirydd y Clwb.

* Nodwch lle dynodir hynny os yw’r Clwb yn Gwmni  
Daeth Deddf Cwmnïau 2006 â saith dyletswydd gyffredinol i Gyfarwyddwyr yn rhan o’r datganiad statudol newydd, sef:
    Dyletswydd i wneud y canlynol:
1. gweithredu yn unol â chyfansoddiad y cwmni, a defnyddio pwerau at y dibenion y’u rhoddwyd ar eu cyfer yn unig.
2. hyrwyddo llwyddiant y cwmni er budd ei aelodau
3. arfer barn annibynnol
4. arfer gofal, medrusrwydd a diwydrwydd rhesymol
5. osgoi gwrthdaro buddiannau
6. peidio â derbyn buddion gan drydydd parti
7. datgan i gyfarwyddwyr eraill y cwmni unrhyw ddiddordeb sydd gan gyfarwyddwr mewn trafodiad neu drefniant arfaethedig gyda’r cwmni, [mae hon yn ddyletswydd datgelu newydd].










